
MILLIY IQTISODIYOTNI INNOVATSION RIVOJLANTIRISHNING XORIJIY 

TAJRIBALARI 

 

ЗАРУБЕЖНЫЙ ОПЫТ ИННОВАЦИОННОГО РАЗВИТИЯ НАЦИОНАЛЬНОЙ 

ЭКОНОМИКИ 

 

FOREIGN EXPERIENCES OF INNOVATIVE DEVELOPMENT OF THE NATIONAL 

ECONOMY 

 

Fayzullayev Jonibek Negmatullayevich 

PhD, Mirzo Ulugʻbek nomidagi Oʻzbekiston Milliy universiteti  

“Makroiqtisodiyot” kafedrasi dotsenti v.b. 

 

Annotatsiya 

Ushbu maqolada milliy iqtisodiyotni innovatsion rivojlantirishning xalqaro miqyosda 

shakllangan asosiy modellari – Yevroatlantika, Sharqiy Osiyo, alternativ va "uch tomonlama spiral" 

modellarining oʻziga xos xususiyatlari, ustuvor yoʻnalishlari va amal qilish mexanizmlari qiyosiy 

tahlil qilingan. Oʻzbekiston iqtisodiyotining texnologik ehtiyojlari va institutsional infratuzilmasidan 

kelib chiqqan holda, mamlakatda yuqoridagi modellarining ijobiy jihatlarini oʻzida mujassam etgan 

aralash milliy innovatsiya tizimini shakllantirish boʻyicha ilmiy taklif va amaliy tavsiyalar berilgan. 

Kalit soʻzlar: milliy innovatsiya tizimi, Yevroatlantika modeli, Sharqiy Osiyo modeli, 

alternativ model, uch tomonlama spiral, innovatsion infratuzilma, texnologiyalar transferi, ITTKI, 

aralash model. 

 

В данной статье представлен сравнительный анализ основных международно 

признанных моделей инновационного развития национальной экономики – 

евроатлантической, восточноазиатской, альтернативной и «тройной спирали», их специфики, 

приоритетных направлений и механизмов реализации. На основе технологических 

потребностей и институциональной инфраструктуры экономики Узбекистана предложены 

научные предложения и практические рекомендации по формированию в стране смешанной 

национальной инновационной системы, сочетающей в себе положительные аспекты 

вышеуказанных моделей.  

Ключевые слова: национальная инновационная система, евроатлантическая модель, 

восточноазиатская модель, альтернативная модель, тройная спираль, инновационная 

инфраструктура, трансфер технологий, НИОКР, смешанная модель. 

 

This article provides a comparative analysis of the main internationally established models of 

innovative development of the national economy — the Euro-Atlantic, East Asian, alternative and 

"triple spiral" models, their specific features, priority areas and mechanisms of implementation. Based 

on the technological needs and institutional infrastructure of the Uzbek economy, scientific proposals 

and practical recommendations are given on the formation of a mixed national innovation system in 

the country, which combines the positive aspects of the above models.  

Keywords: national innovation system, Euro-Atlantic model, East Asian model, alternative 

model, triple helix, innovative infrastructure, technology transfer, R&D, mixed model. 

 

Ilmiy adabiyotda milliy iqtisodiyotni innovatsion rivojlantirishning milliy innovatsiya 

tizimlarini shakllantirishga asoslangan Yevroatlantika, Sharqiy Osiyo, alternativ va uch tomonlama 

spiral modellari ajratib koʻrsatiladi. 

Yevroatlantika modeli Gʻarbiy Yevropa mamlakatlari uchun xos boʻlib, innovatsiyalarning 

paydo boʻlishidan tortib innovatsion mahsulotlarni keng koʻlamda ishlab chiqarishgacha boʻlgan 

toʻliq innovatsion siklni nazarda tutuvchi klassik model hisoblanadi. “Ushbu modelda mamlakat 

innovatsion tizimining tarkibiy tuzilishi fundamental va amaliy fan, tadqiqot va ishlanmalar, tajriba 

namunalarini ishlab chiqish va ularni keng koʻlamda ishlab chiqarishga joriy qilish, innovatsion 

jarayonlarni moliyalashtirish mexanizmlari, kadrlarni tayyorlash va ilmiy tekshirish institutlari 

tarmogʻi kabi elementlarni toʻliq qamrab oladi” [10].  

Yevroatlantika modeli amal qiluvchi mamlakatlar, jumladan, Shveysariya, Shvetsiya, Buyuk 

Britaniya, Niderlandiya, Finlyandiya, Daniya, Germaniya va Fransiya jahonda yuqori innovatsion 

salohiyatga ega mamlakatlar hisoblanadi. Innovatsion tizimlarni shakllantirish, boshqarish va 

rivojlantirish borasida toʻrtinchi sanoat inqilobi davridagi innovatsion rivojlanishning ustuvor 

yoʻnalishlari boʻyicha yetakchi universitetlar va ilmiy tadqiqot institutlarining fundamental fan 

tadqiqotlarini davlat tomonidan faol moliyalashtirish, amaliy tadqiqotlar va ishlanmalarni korxonalar 

va boshqa biznes subyektlari tomonidan keng qoʻllab quvvatlash, fan va texnologiyalarni 

rivojlantirishga qaratilgan chora-tadbirlarni mintaqalar darajasida markazlashtirish tamoyillarga 

asoslaniladi [6].  

Innovatsion rivojlanishning Sharqiy Osiyo modeli oʻz tarkibiy elementlari boʻyicha boshqa 

modellardan ajralib turadi. Jumladan, innovatsion sikl tarkibida fundamental gʻoyalarni shakllantirish 

bosqichi, innovatsion tizim tarkibida esa fundamental tadqiqotlar elementi mavjud boʻlmaydi. 

Yaponiya, Koreya Respublikasi, Xitoy milliy innovatsiya tizimlari uchun xos boʻlgan ushbu modelda 

korporatsiyalar huzurida tashkil etilgan tadqiqot laboratoriyalari salmoqli oʻrin tutadi. Fundamental-

amaliy ilmiy tadqiqot institutlari va universitetlarning ushbu modeldagi oʻrni ahamiyatsiz darajada 

boʻladi. “Ushbu modelda milliy innovatsiya tizimi salohiyatini oshirish uchun texnik innovatsiyalar 

va yangi texnologiyalarga asosiy eʼtibor qaratiladi. Klassik innovatsion model amal qiladigan 

mamlakatlar texnologiyalari va nou-haularini import qilib, eksportga yoʻnaltirilgan yuqori 

texnologiyali mahsulotlar ishlab chiqarish asosida milliy iqtisodiyotni rivojlantirish maqsad qilinadi” 

[5]. 

Yaponiya xususiy korxonalarning ilmiy-texnik amaliy ishlanmalari tizimi gʻoyani ishlab 

chiqishdan seriyali mahsulot ishlab chiqarishgacha boʻlgan innovatsion bosqichlarning samarali 

oʻzaro aloqadorligi, innovatsion gʻoyalarni toʻgʻri tanlab olish va jadal tarqatish hamda bozorga 

muvaffaqiyatli joriy etish kabi xususiyatlarga ega [1].  

Koreya milliy innovatsiya tizimida davlat ITTKIni amalga oshirish bilan bogʻliq 

munosabatlarni tartibga solish vazifasini bajaradi hamda ushbu jarayonlarda ishtirok etadi. 

Mamlakatda ITTKIni va yangi texnologiyalarni moliyalashtirishda yirik moliya-sanoat guruhlari 

katta ulushga ega. Xalqaro ilmiy-texnologik hamkorlik  orqali yangi bilimlar va texnologiyalar 

oʻzlashtiriladi. “Koreya iqtisodiyotining innovatsion rivojlanishida yangi texnologiyalarni 

moliyalashtirish orqali Chebollarning muhim oʻrin tutgan” [8].  

Xitoyda institutsional infratuzilmani shakllantirish va innovatsion jarayonlarni ragʻbatlantirish 

davlatning asosiy vazifasi hisoblanadi. Davlat strategik vazifalarni bajarishda muhim oʻrin tutuvchi 

makroiqtisodiy dastaklarni oʻz qoʻlida saqlab qolgan holda mikro darajada bozor mexanizmlarini 

takomillashtirish va innovatsion faollikni ragʻbatlantirish (keng koʻlamli soliq imtiyozlari orqali) 

siyosatini olib boradi. Shu bilan birgalikda davlat-xususiy sektor sherikligi mexanizmidan ham 

samarali foydalaniladi. Fundamental tadqiqotlar deyarli toʻliq davlat tomonidan moliyalashtiriladi 

[7]. Xitoy innovatsiya tizimini rivojlantirishda ilgʻor innovatsion boshqaruv usullarini oʻrganish va 

ulardan foydalanishga katta eʼtibor qaratilgan [3].  

Innovatsion rivojlanishning alternativ modeliga “boy xom-ashyo zaxiralariga va ularni qayta 

ishlash texnologiyalariga ega boʻlmagan, fundamental va amaliy fanlar boʻyicha salohiyati mavjud 

boʻlmagan Tailand, Chili va Turkiya kabi mamlakatlar milliy innovatsiya tizimlarini misol qilib 

koʻrsatish mumkin” [9]. Alternativ modelda iqtisod, moliya, menejment, mehnat sotsiologiyasi va 

psixologiyasi kabi sohalarda kadrlar tayyorlashga alohida eʼtibor qaratiladi, yuqori texnologiyalar 

kamdan-kam uchraydi yoki umuman mavjud boʻlmaydi.  

Asosan qishloq xoʻjaligi mahsulotlarini eksport qiluvchi mamlakatlar boʻlgan Tailand va Chili 

milliy innovatsiya tizimlari innovatsion menejment va yangi texnologiyalarni import qilishga 

asoslanadi. “Tailandda universitetlarni, xorijiy olimlarni jalb qiluvchi davlat va xususiy ilmiy-

tadqiqot institutlarini oʻz tarkibiga olgan yuqori texnologiyalar parklari tizimlari samarali amal 

qiladi” [12]. Chilida fundamental tadqiqotlarni rivojlantirish asosan oliy oʻquv yurtlarida tashkil 

etilgan ilmiy tadqiqot markazlarida amalga oshiriladi. Qishloq xoʻjaligi, turizm, innovatsion 

menejment, telekommunikatsiya va axborot texnologiyalari tarmoqlari iqtisodiyotni innovatsion 

rivojlantirish siyosatining ustuvor yoʻnalishlari hisoblanadi [2]. Turkiyada milliy innovatsiya tizimini 

rivojlantirishda innovatsion infratuzilmani takomillashtirishga katta eʼtibor qaratiladi [11]. 

“Uch tomonlama spiral modeli iqtisodiyotni innovatsion rivojlantirishning XXI asrda 

shakllangan yangi modeli hisoblanadi. Ushbu model Yevroatlantika modelining rivojlanishi hisobiga 

shakllangan boʻlib, fanning biznes bilan uygʻunlashuviga asoslanadi. Ushbu modelga AQSh milliy 

innovatsiya tizimi toʻla mos keladi. Ushbu modelning uch tomonlama spiral deb nomlanishiga sabab 

model universitetlar, davlat va biznes subyektlarining oʻzaro uzviy aloqadorlikdagi faoliyatlariga 

asoslanadi” [4]. Universitetlar huzurida texnologiyalar transfertlari markazlari va biznes-

inkubatorlari tashkil etiladi. Davlat venchur investor funksiyalarini bajaradi, biznes subyektlari oliy 

taʼlim tizimida faol ishtirok etadi.  

Iqtisodiyotni innovatsion rivojlantirishning ushbu koʻrib chiqilgan modellarini bir qator 

mezonlar boʻyicha oʻziga xos xususiyatlari asosida quyidagi 1-rasm shaklida qiyosiy taqqoslash 

mumkin.  

 
1-rasm. Iqtisodiyotni innovatsion rivojlantirish modellarining qiyosiy tahlili [1] 

 

Oʻzbekistonda iqtisodiy taraqqiyotning innovatsion mexanizmini shakllantirish, faol joriy etish 

va kengaytirishda “uch tomonlama spiral”, “Yevroatlantika” va “Sharqiy Osiyo” modellarining ijobiy 

xususiyatlarini oʻzida mujassamlashtiruvchi milliy innovatsiya tizimini shakllantirish va 

rivojlantirish maqsadga muvofiq. Oʻzbekiston iqtisodiyoti uchun mos keladigan bunday innovatsiya 

tizimining aralash modelining shakli, amalga oshirish mexanizmi, xususiyatlarini quyidagi 2-rasmda 

koʻrish mumkin. Ushbu aralash model “uch tomonlama spiral” modeli kabi innovatsion 

jarayonlarning barcha bosqichlarida davlat, ilmiy-tadqiqot tashkilotlari va korxonalar faoliyatlarining 

integratsiyalashuvini nazarda tutadi. Innovatsiyalar bu boradagi manfaatdor guruhlarning oʻzaro 

integratsiyalashgan munosabatlaridan kelib chiquvchi bozor talabi asosida shakllanadi. “Uch 

tomonlama spiral” va “Yevroatlantika” modellari xususiyatlariga toʻlaligicha ega boʻlgan innovatsiya 

tizimini shakllantirish qisqa muddatda erishiladigan jarayon emas. Ushbu natijaga qanchalik tez 

erishilsa, anʼanaviy iqtisodiy tizimdan bilimlar va innovatsiyalarga asoslangan iqtisodiy oʻsish 

modeliga qisqaroq fursatlarda oʻtish mumkin. 

 
2-rasm. Milliy innovatsiya tizimini shakllantirishning  aralash modeli [2] 

 

Oʻzbekistonda shakllantirish tavsiya etilayotgan aralash modeldagi milliy innovatsiya 

tizimining muhim xususiyati – bu milliy innovatsiya tizimi subyektlarining jahon innovatsiya 

tizimlariga integratsiyalashuvi, xorijiy ilgʻor texnologiyalar, zamonaviy mashina va asbob-uskunalar, 

nou-haularni toʻgʻridan-toʻgʻri xorijiy investitsiya shaklida jalb qilish yoki import qilish orqali yangi 

texnologik yutuqlarni oʻzlashtirish va ularni iqtisodiyotga joriy etish hisoblanadi. Ushbu xususiyat 

Sharqiy Osiyo mamlakatlari modeliga koʻproq mos keladi va jahondagi soʻngi fan-texnika 

yutuqlaridan foydalangan holda ichki iqtisodiyotda yuqori qoʻshilgan qiymatli, eksportbop va 

raqobatbardosh mahsulotlar ishlab chiqarish hajmini oshirishga nisbatan qisqa muddatlarda erishish 

imkonini beradi. Ushbu mexanizm mamlakatimizda ITTKI va texnologik innovatsiyalar hajmi yetarli 

darajada boʻlmagan bugungi sharoitda milliy iqtisodiyotdagi texnologik boʻshliqni toʻldirish 

imkonini beradi. 

Xulosa qilib aytganda, Iqtisodiyotni innovatsion rivojlantirishda katta muvaffaqiyatlarga 

erishgan, yuqori darajadagi innovatsion salohiyatga ega va samarali milliy innovatsion tizimni 

shakllantira olgan mamlakatlar va bunday natijalarga erishish sari samarali innovatsion siyosat olib 

borayotgan mamlakatlarning Oʻzbekiston uchun xos boʻlgan tajribalarini oʻzlashtirish zarur. Bunday 

mamlakatlar qatoridan Koreya Respublikasi va Xitoy kabi mamlakatlarning boy tajribasini ajratib 

koʻrsatish mumkin. Ushbu mamlakatlar tajribalaridan mamlakatimiz iqtisodiyotining mavjud 

rivojlanish darajasi, institutsional tuzilmalar holati, innovatsion salohiyati va qator iqtisodiy-ijtimoiy 

shart-sharoitlardan kelib chiqib Oʻzbekiston iqtisodiyotini qisqa va uzoq muddatlarda innovatsion 

rivojlanish yoʻliga oʻtkazishda ijodiy foydalanish mumkin.  

Annotatsiya 
Ushbu maqolada hayot sugʻurtasining iqtisodiy mohiyati hamda uning aholi moliyaviy 

xavfsizligini taʼminlashdagi roli nazariy va amaliy jihatdan tahlil qilinadi. Hayot sugʻurtasi aholi 

daromadlarini kutilmagan moliyaviy risklardan himoya qilish, uzoq muddatli jamgʻarmalarni 

shakllantirish va ijtimoiy barqarorlikni taʼminlashning muhim moliyaviy instrumenti sifatida koʻrib 

chiqiladi. Tadqiqot jarayonida hayot sugʻurtasining moliyaviy xavfsizlik tizimidagi oʻrni, uning 

ijtimoiy himoya mexanizmlari bilan oʻzaro bogʻliqligi hamda iqtisodiy barqarorlikka taʼsiri 

yoritilgan. Shuningdek, Oʻzbekiston sharoitida hayot sugʻurtasi bozorini rivojlantirishning dolzarb 

masalalari va istiqbollari yuzasidan ilmiy xulosalar va amaliy tavsiyalar berilgan. 

Kalit soʻzlar: hayot sugʻurtasi, moliyaviy xavfsizlik, sugʻurta riski, ijtimoiy himoya, sugʻurta 

fondi, daromadlarni himoyalash. 

 

 В стате рассматривается экономическая сущност страхования жизни и его рол в 

обеспечении финансовой безопасности населения. Страхование жизни анализируется как 

важный финансовый инструмент защиты доходов населения от непредвиденных рисков, 


